HABARI KUTOKA KWA MWANASHERIA MKUU
ERICT. SCHNEIDERMAN

TAHADHARI YA ULAGHAI: ULAGHAI WA UHAMIAJI WA ‘ICE’

Kuna ripoti za walaghai wanaojifanya kuwa mawakala wa Uhamiaji na Utekelezaji Desturi
(Immigration and Customs Enforcement) (ICE) na kuitisha pesa kutoka kwa wahamiaji ili
kuepuka kufurushwa nchini. Huu ni ulaghai. Mawakala wa ICE hawatawahi kuitisha pesa.

Jinsi ya kuripoti matatizo na ulaghai

» Piga simu ya Dharura ya Kitengo cha Ulaghai cha Huduma za Uhamiaji
(Immigration Services Fraud Unit Hotline): (866) 390-2992
Ofisi ya Mwanasheria Mkuu haitawahi kuuliza kuhusu hadhi yako ya uhamiaji wala
kushiriki taarifa ya uhamiaji na mamlaka ya shirikisho ukipiga simu kwa nambari
hit ya dharura.

> Au tuma barua pepe kwa civil.rights@ag.ny.gov

Ili kupata usaidizi unaohusiana na uhamiaji na usajili wa uraia, piga simu ya bila
malipo ya Wamarekani Wapya, simu ya dharura ya lugha nyingi inayotoa usaidizi wa papo
hapo, bila kujali uraia wala hadhi ya stakabadhi.Simu zote za dharura ni za siri na
hazitambulishi.

Piga simukwa nambari 1-800-566-7636 (bila malipo) wakati wowote kati ya saa 9:00 asubuhi
na saa 8:00 usiku, Jumatatu hadi Ijumaa.

Vidokezo vya kuepuka kulaghaiwa:

e Shirikiana tu na wakili mwenye leseni au mtoa huduma aliyeidhinishwa.
e Usiwahi kutia sahihi maombi yaliyo tupu wala nyaraka usizoelewa.
e Usifanye malipo kwa njia ya simu wala barua pepe.

Ulaghai Maarufu wa Kuepuka

e Mawakala bandia wa ICE: Mawakala wa ICE hawana mamlaka ya kuingia kwenye
nyumba yako bila kibali kilichotiwa sahihi na jaji. Unaruhusiwa kuomba kuona
beji/kitambulisho chao. ICE haitawahi kukuitisha pesa wala kutisha kufurushwa nchini au
kufungwa usipowalipa.

e Simu zisizohitajika kutoka kwa maafisa bandia: Huduma za Uraia wa Marekani na
Uhamiaji (U.S. Citizenship and Immigration Services, USCIS) na ICE hawatawahi kuagiza
malipo yafanywe kwa njia ya simu. Jichunge dhidi ya walaghai wanaoomba taarifa nyeti
au za binafsi, kuitisha malipo na kutishia kufurushwa nchini usipotii.

¢ Kutoa stakabadhi za kisheria za uongo: Watu binafsi wanaweza kutoa madai ya
uongo ya kuwa wao ni wanasheria na watawahadaa wahamiaji kwa kuwaomba ada kubwa
mno kwa huduma zao. Ili kumthibitisha mwanasheria, tembelea www.nysba.org





